
1992-ci il dekabr ayının 11-də 
Səncərədi kəndində anadan 
olub. 
Həyatın ağrı-acısından, şirinli-
yindən, doğrusundan, yalanın-
dan xəbərsiz uşaqlıq yaşayıb.
1999-cu ildə Elman Ağayev 
adına Səncərədi kənd tam orta 
məktəbində birinci sinfə gedib. 
Həmin məktəbdə doqquzil-
lik təhsilini 2008-ci ildə bitirir. 
2009-cu ildə Astara Pedaqoji 
Kollecinin Bədən tərbiyə və id-
man ixtisası üzrə tələbəsi olur. 
2012-ci ildə kollec məzunu olan 
Mirzəhəsən müddətli  həqiqi 
hərbi xidmət üçün Ağdama yola 
düşür. 2014-cü il yanvarın 1-də 
hərbi xidməti başa çatır. 
İntizamı, davranışı, bacarığı ilə 
seçilən Mirzəhəsənə orduda 
qalmaq təklif olunur. Hərbiçi 
olmaq istəsə də, valideynlərinin 
oğul həsrətindən keçə bilməyib 
evlərinə dönür.
3 il Lerikdə mühafizəçi işləyir. 
Mirzəhəsənin hərbçi olmaq ar-
zusu isə ürəyindəydi.
Nəhayət, 2017-ci ildə müddət-
dən artıq hərbi xidmət üçün 
sənədlərini Hərbi Komissarlığa  
təqdim edir. 
Belə başlayır dostlarının “o, hər-
bçi kimi doğulmuşdu” dedikləri 
Mirzəhəsənin ordu həyatı... 
Türkiyədə  Komando hərbi tə-
lim kursları keçən leytenant 
Cəsarət Quliyev: “2 il bir yerdə 
işləmişik. Şəhid olduğu üçün 
demirəm,  onun kimi insanlar 
az olur sözün tam mənasında. 
İnsan nə qədər səmimi, qayğı-
keş, dostcanlı olar?! Adam döv-
lətini başqa necə sevə bilər?! 
Minaatan idi. İşinin ustasıydı. 
Bütün silahları öyrənirdi. Çox 
qavramlı, intizamlı, məsuliyyət-
liydi. Savaşda da bir yerdəydik.  
Bölüyümüzün əl-qoluydu. Mö-
cüzəydi. Cəld, çevik düşüncəsi 
vardı. Hər yerdə birincilərdən-
di: şəhidləri çıxarır, yaralıla-
rı daşıyır, düşmən texnikasını 
məhv edir, onların maşınlarını 
belə gətirirdi. Ürəkliydi. Cəb-
rayıl, Füzuli döyüşlərimiz çox 

çətin idi. 3-cü bölüyün koman-
diri olduğum  90 nəfərlik 2-ci 
tağımdaydı.  Füzulinin Kürdlər 
kəndi yaxınlığında mühasirəyə 
düşdük. 5 gün mühasirədə 
ac-susuz  qaldıq. Tikanlı qanqal-
ları belə dişləyib şirəsindən su 
əvəzi istifadə edirdik. Düşmən 
dağdaydı. Yerə uzanıb qalmış-
dıq, başımızı qaldıra bilmirdik. 
Hər tərəfdən güllə yağırdı. Bir 
də gördük Mirzəhəsən yoxdu. 
Gedib düşmənlərin ərzaq dolu 
maşınını gətirmişdi. Elə ürək-
liydi.  Ordan sağ çıxacağımızı 
bilmirdik. Sürünüb gedirdik.  25 
şəhidimiz, 40-dan çox yaralımız 
oldu. Özüm bir kilometr sü-
rünmüşdüm. Elə orda da güllə 
dəydi. Bir gün sonra qayıtdıq. 
Yaralıları, şəhidləri  götürdük. 
Çox ağır idi. Onu tapa bilmədik. 
Müharibədi, hamını tapmaq, 
götürmək olmur. Sonra  Şuşa 
istiqamətində döyüşlər başladı. 
Son nəfəsinəcən döyüşdü. Çox 
belə oğul itirdik, ancaq məqsə-
dimizə çatdıq. Belə oğulların 
torpağına kimsə göz dikə bil-
məz bir daha.”
Beyləqanın Həmlə taborunda 
olub Mirzəhəsən Əlizadə.  
Oktyabrın 24-də anası Kəsirə 
xanımla danışıb son dəfə: “Sent-
yabrın 27-də zəng edəndə dedi 
ki, müharibə başladı. Gedirəm. 
Elə şən səslə dedi, elə bildik za-
rafat edir. Sevinirdi, mənsə ana-
yam, narahat qaldım. Hər dəfə 
zəng edəndə rahat danışırdı. 

Heç narahat olmağımızı istəmir-
di. Dəqiqələri sayırdım, saatları 
sayırdım. Zəngini gözləyirdim. 
Oktyabrın 24-dən sonra 50 gün 
xəbərsiz qaldıq. Yoldan-izdən 
soruşdum balamı.  Uçan quş-
lardan xəbər gözlədim. Daş-
dan-divardan sorurdum: “Ba-
lam hanı?” Bütün günü zəngini 
gözləyirdim. Dostu Tamerlan  
Süleymanovun şəhid olması da 
onu çox sarsıtmışdı. Hər şey ola 
bilər. “Bu uşaqların qisasını 
alacam” dedi. Aldı da...”
“Bilo” ləqəbi ilə tanınırdı. Köh-
nə türk filmlərindəki Biloya 
oxşadığı üçün “Bilo” deyirdi 
döyüş yoldaşları. Ayağından 
yaralanır. Xəstəxanaya gön-
dərə bilmirlər. “Sizi qoyub gedə 
bilmərəm” deyir. Yaralı Mir-
zəhəsən şəhid olanacan savaşır. 
Samid Xudatlı: “Onunla bir 
ömür yaşamışam. Cəsarətini 
sözlə ifadə edə bilmirəm. Düş-
mənin yanından maşınlarını 
götürüb gəlirdi. Yaralıları da-
şıyırdı. Döyüşürdü. Birimiz ac 
olsaq, mütləq ərzaq tapırdı.” 
“2 oğlum vardı: Elşən, bir də Mir-
zəhəsən. Biri şəhid oldu. Vətən 
bağını qopartmaq olmur ürək-
dən. O da elə bağlı idi. Torpaq 
uğruna torpağa qovuşdu. Pan-
demiyaya görə gedə bilmədik ya-
nına, 10 ay görmədik onu. Məni 
ağrıdan budur. Sonra da xəbərsiz 
qaldıq. Qələbədən sonra axtarış 
qrupu tapdı oğlumu” - bunları 
söylədi qəhrəmanımızın atası.
Dekabrın 14-də Astara camaatı 
daha bir igidini - şəhidini izdi-
hamla qarşılayıb yola saldı.
“Cəsur döyüşçü”,  “Vətən uğ-
runda”, “Füzulinin azad olun-
masına görə” medalları ilə təltif 
olunub Mizəhəsən Şahin oğlu.
Valideynləri narahat olanda, 
“özündən muğayat ol” deyən-
də, “Şəhidlik uca məqamdır, Şə-
hidlik xoşbəxtlikdir, Şəhid Alla-
hın seçilmiş bəndəsidir”, - deyə 
cavab verirmiş Mirzəhəsən. 
Deməli, uca məqamına çatıb, 
xoşbəxt olub, seçilib.  

Kəmalə Abiyeva

Daha öncə elan edildiyi kimi, Apple Inc. şirkətinin 
Azərbaycandakı eksklüziv telekommunikasiya 
tərəfdaşı “Azercell Telekom” 15 oktyabr tarixin-
dən etibarən ölkəmizdə ən son model iPhone ci-
hazlarının satışını gerçəkləşdirir. Uzun müddət-
dir gözlənilən iPhone 13, iPhone 13 Pro, iPhone 
13 Pro Max və iPhone 13 Mini smartfonları artıq 
Azercell Eksklüziv mağazalarında müştərilərin 

ixtiyarına verilib. Ölkə ərazisini yüksək keyfiy-
yətli 4G şəbəkəsi ilə təmin edən Azercell Apple 
şirkətinin istehsal etdiyi ən yeni nəsil cihazlar ilə 
inanılmaz sürətdən zövq almaq imkanı yaradır. 
Belə ki, Azercell-in Eksklüziv mağazalarından iP-
hone 13, iPhone 13 Pro, iPhone 13 Pro Max və iP-
hone 13 Mini smartfonları əldə edən müştərilərə 
ölkənin aparıcı mobil operatoru tərəfindən 3 ay 
müddətində 50GB həcmində internet paketi hə-
diyyə olunur. 
Xatırlatmaq istərdik ki, hələ 8 oktyabrdan eti-
barən yeni iPhone modellərinin limitsiz imkan-
larını Azercell-lə kəşf etmək üçün bütün müştə-
rilərə öncədən sifariş imkanı yaradılmışdı. 
Ən müasir texnologiyaları istifadəçi rahatlığı ilə 
bir araya gətirən yeni iPhone modelləri “Super 
Retina XDR” displeyləri, enerjiyə qənaət etməyə 
imkan verən batareya, daha səmərəli A15 çipi və 
sürətli enerji yığma sistemi ilə təchiz olunub.  

Bakcell Bakı şəhərində, “Sahil” metro stan-
siyasının yaxınlığında yeni konsept mağaza-
sını istifadəyə verib. Müştərilərin rahatlığını 
təmin etmək məqsədilə yeni dükan özündə 
müştəri xidməti, eyni zamanda nömrə və ak-
sessuar satışı funksiyasını birləşdirərək, “hər 
şey bir arada” innovativ konsepsiyası əsasın-
da qurulub. 
Üzeyir Hacıbəyli küçəsi 48 ünvanında yer-
ləşən yeni mağazanın qurulmasıda müştəri 
yönümlü yanaşmadan istifadə edilib. 
Burada abunəçiləri mobil rabitə xidmətlərinə 
aid bütün məsələlərdə kömək edə bilən xü-
susi hazırlıq keçmiş əməkdaşlar qarşılaya-
caq. İnteryerin sadə zona bölgüsü sayəsində 
müştərilər üçün bütün lazımi məlumatlar 
daha əlçatan, müştəri xidməti təmsilçiləri 
və dükan əməkdaşları ilə ünsiyyət isə daha 

asandır.  “Əminəm ki, bu konsept mağazada 
biz hər bir müştərimizə daha üstün keyfiy-
yətli xidmət göstərəcəyik, çünki bütün yeni 
açılan mərkəzlərimizdə olduğu kimi, burada 
da bütün xidmət prosesi “hər şeyin mərkə-
zində müştəri dayanır” yanaşması üzərin-
də qurulub. Xidmətlərimizi Azərbaycanın 
bütün regionlarında yaşayan abunəçiləri-
miz üçün daha əlçatan etmək məqsədilə biz 
ölkənin müxtəlif şəhər və rayonlarında yeni 
konsept mağazaların qurulmasını davam et-
dirəcəyik. 
Bu il növbəti dəfə “Azərbaycanın ən sürətli 
mobil şəbəkəsi” adına layiq görülmüş Bak-
cell  şəbəkəsi və özündə yüksək keyfiyyətli 
müştəri xidməti və satış funksiyasını birləş-
dirən yeni konsept mağazalar vasitəsilə biz 
müştərilərimizi bazarda ən üstün müştəri 
təcrübəsi ilə təmin etməyə davam edəcəyik”,  
- deyə Bakcell şirkətinin baş icraçı direktoru 
Rainer Rathgeber bildirib. 
Mağazanın şəhərin mərkəzində yerləşməsini 
nəzərə alaraq, burada korporativ müştərilərə 
xidmətin göstərilməsi və B2B görüşlərinin 
keçirilməsi də nəzərdə tutulub. 
Qeyd edək ki, Bakcell şirkəti bu ilin sonuna-
dək bir neçə yeni mağazanın açılışını plan-
laşdırıb.

Şəhid və qazi ailələri daim könüllülərin diqqət 
mərkəzindədir 

Müasir Azərbaycan tarixinin ən qürurlu, fəxarət-
li ilinin 9 ayını geridə qoyduq. Bu ilin başlan-
ğıcında silahlı qüvvələrimizin işğalçıya qarşı 
apardığı ədalət savaşı xalq və ordu birliyinin tə-
cəssümünə çevrildi. Xalqımız yumruq kimi bir-
ləşərək şanlı qələbə naminə bütün gücünü səfər-
bər edərək cəsur əsgərlərimizə dayaq, arxa oldu. 
Hər kəsin vətən fədaisinə çevrildiyi bu müddət 
ərzində “Azercell könüllüləri” xeyriyyə təşkilatı 
da aktiv fəaliyyət göstərib. Azercell əməkdaşla-
rından ibarət olan bu komanda həm müharibə 
iştirakçılarının özlərinə, həm də müharibənin 
çətinlikləri ilə üzləşmiş ailələrə xüsusi qayğı nü-
mayiş etdirib. 
“Azercell könüllüləri” 30 ilə yaxın fasilədən 
sonra üçrəngli bayrağımızın dalğalandığı əksər 
zonalara böyük həvəslə əsgər payı çatdırıblar. 
Şirkət əməkdaşlarının topladığı yardımlar Cəb-
rayıl, Şuşa, Zəngilan, Qubadlı, Füzuli, Laçın ra-
yonlarında döyüş bölgəsində olan 1200-dən çox 
əsgərə göndərilib. 
Ötən il Dünya Azərbaycanlıların Həmrəyliyi 
günü və Yeni il bayramı ərəfəsində “Azercell 
könüllüləri” Vətən müharibəsində şəhid olmuş 
qəhrəmanlarımızın, eləcə də qazilərimizin öv-
ladlarına əsl bayram sevinci yaşadıblar. Bayram-
dan öncə Gəncə və Bərdə şəhərlərində erməni 
təxribatı nəticəsində raket zərbələrindən ziyan 
çəkmiş azyaşlıların, eləcə də “SOS Uşaq Kənd-
ləri Azərbaycan” sakinlərinin arzuladıqları hə-
diyyə siyahısı sosial şəbəkələrdə açıqlanıb. Nəti-
cədə könüllülər və sosial media vasitəsilə onlara 
dəstək verən dostların köməyilə ölkə üzrə ümu-
milikdə  500-dən çox uşağa məhz özünün istədi-
yi hədiyyələr təqdim olunub. 
Gələcəyimiz olan körpələrimiz 1 İyun – Uşaqların 

Beynəlxalq Müdafiəsi Günündə də Azercell-in kö-
nüllüləri tərəfindən unudulmayıb. Bu bayramda 
100 uşağa müxtəlif hədiyyələr göndərilib. 
Azercell könüllüləri uşaqlarla yanaşı, İkinci 
Vətən müharibəsinin şəhid və qazi ailələrini də 
diqqətdən kənarda qoymayıblar. Azərbaycanın 
bütün bölgələrində reallaşdırılan aksiya çərçivə-
sində könüllülər Novruz bayramında 300 qəhrə-
manımızın ailəsinə gündəlik ərzaq mallarından 
ibarət sovqat, 50 AZN dəyərində kupon təqdim 
ediblər. Hər kəsdə paylaşma ovqatını güclən-
dirən müqəddəs Ramazan və Qurban bayram-
larında isə “Azercell könüllüləri”nin sayəsində 
200-ə yaxın şəhid və qazi yaxınlarına, həmçinin 
aztəminatlı ailələrə bayram sovqatı çatdırılıb. 
Eyni zamanda, könüllülər Ermənistanın silahlı 
qüvvələri tərəfindən Azərbaycanın mülki əhali-
si və mülki infrastrukturuna vurulan zərərdən 
əziyyət çəkən vətəndaşlarımıza da dəstək olub-
lar. Gəncə və Bərdədə 130 belə ailəni ziyarət 
edərək, onları bayram sovqatı ilə təbrik ediblər.
Koronavirus pandemiyası dönəmində tətbiq 
edilən sərt karantin rejimində də “Azercell kö-
nüllüləri” nümunəvi fəaliyyətləri ilə yadda qa-
lıblar. Onlar paytaxt və regionlarda 400 ailəyə 
baş çəkərək tənha yaşayan ahıllara, aztəminatlı 
ailələrə, fiziki məhdudiyyəti olan şəxslərə müxtə-
lif ərzaq məhsullarından ibarət bağlamaların çat-
dırılmasında köməklik göstəriblər.
Xeyriyyəçilik missiyasının tərkib hissəsi kimi 
“Azercell könüllüləri” mütəmadi şəkildə  aztə-
minatlı ailələrə maddi və mənəvi dəstəklərini 
əsirgəmirlər. 20-dən çox ailənin problemləri da-
imi olaraq təşkilatın diqqətindədir. Bəzi ailələrə 
maddi yardım göstərilir, bəzilərinə mənzil şəra-
itinin yaxşılaşması, sağlamlıqla bağlı problem-
lərin həlli üçün ödənişlərinin həyata keçirilməsi 
istiqamətində dəstək verilir. 
“Azercell könüllüləri” bu cür fəaliyyəti ilə ölkə-
mizdə xeyriyyəçilik ənənələrinin inkişafı, həm-
rəylik prinsiplərinin güclənməsi istiqamətində 
aparılan işlərə öz əvəzolunmaz töhfəsini verirlər. 
Qeyd edək ki, təşkilat rəsmi olaraq 2004-cü ildən 
etibarən fəaliyyət göstərir, və minlərlə xüsusi 
qayğıya ehtiyacı olan insanlar dəstək olub. 

